
IL-MELLIEHA

Kont gieghed nara xi ahbarijiet, meta quddiem
ghajnejja dehret xbieha ta’ ilsna tan-nar joghlew
’l fuq minn xi njam u zkuk li kienu gmielhom
jivvampjaw. Ghal xi raguni, li jien zgur ma nagbel
xejn maghha kienu geghdin ifakkru I-festa ta’ San
Gwann, billi jaharqu huggiega kbira, f’nofs il-
pjazza.

Ghidt ma nagbilx, mhux ghax mhux sewwa li
l-festa tal-Appostlu Gwanni, ma ghandhiex tkun
i¢celebrata, kif inhu xieraq, u forsi anke b’huggiega,
izda I-ghaliex fil-Mellieha ta’ tfuliti, kienet lejlet il-
festa ta’ Santa Marija, li konna nqabbdu huggiega, u
mhux lejlet San Gwann.

Sal-ahhar snin tas-sittinijiet, konna nimpikaw
bejnietna 1-Mellehin, minn ikollu I-ikbar huggiega,
u ma kellna l-ebda htiega li xi hadd jghidilna fejn
naghmluha. Hu fatt i ma jista’ jmerih hadd li
I-hgejjeg 1i konna naghmlu kienu jkunu wisq ikbar
(u jdahhnu ferm iktar) minn dik ta’ San Gwann tal-
lum!

Huggiega Tipika

Ikun xieraq ukoll 1i nsemmu li konna naharqu
iktar minn huggiega wahda. Naf li r-rahal kien ghadu
ma kibirx kif inhuwa dawn iz-zZminijiet, u ghalhekk
kellna wisq iktar wesghat hielsa sabiex naharqu u
ndahhnu kemm irridu. Permessi ma konniex nafu
bihom, lanqas niftakar li minn barra dik li ahna
“Ta’ Snajjin” konna nqabbdu, fuq ix-xaghri tal-
grib, tfal mix-“Xaghra ta’ Barra”, “tal-Kalati” u ta’

“wara 1-Knisja” kienu lkoll jaharqu taghhom. Jista’
jkun 1i kien hemm xi nhawi ohrajn, li kellhom il-
huggiega taghhom, perod jien b’dawn biss niftakar.
Konna naraw ukoll f’lejlet Santa Marija duhhan
tielgha minn fuq Kemmuna, kif ukoll minn xi nhawi
f’Ghawdex. “Where there is smoke there is fire”
jghidlek gawl Ingliz, u ghalhekk nemmen li anke
xi Ghawdxin kellhom Il-istess drawwa tal-Mellihin!
Nemmen ukoll li I-Kunsill Lokali tal-Mellieha seta’
ra kif din il-haga tal-Mellihin tkun imfakkra f’lejlet
Santa Marija, sena wara sena.

Malli jibdew il-vaganzi tas-sajf, li dawk iz-
zminijiet kien ikun is-sittax ta’ Lulju, konna nibdew
induru lil kulmin kellu xi trakk tal-garr, jew trakk
tal-linja sabiex jaghtina xi fyres qodma li kellu.
Erhilna ferhanin, minkejja li b’idejna suwed,
insuquhom mat-toroq, hielsa mit-traffiku sfrenat
tal-lum, lejn wahda miz-zewg xaghri, li kien hemm
ftit °’1 fuq minn Snajjin.

Dawn kienu ghadhom mhux mibnija kif inhuma
Ilum, u I-htiega li nibzghu ghas-saghtar angas biss
qatt hlomnieha. L-ikbar huggiega li niftakar konna
hragniha qrib ferm fejn illum hemm dak il-gnien
ambjentali, ’1 fuq mill-Pergola.

S’intendi x-xewk u Il-pitazzi uzati tal-iskola,
kienu jkunu li jkebbsu n-nar ghall-hatab, xi ghamara
msewsa, kaxxi tal-kartun, anke saqgqijiet, li kienu
jagbdu wara. Ftit pitrolju kien jaghti daqqa t’id
ukoll, I-iktar meta kien ikun rih isfel. Izda I-iktar li
jivvampjaw kienu jkunu t-tyres kbar tat-trakkijiet, u
gieli kellna ’l fuq minn sittin wiehed, irpozati b’xi
zokk ohxon f’nofshom biex ma jinqalbux. Niftakar
sew kif mill-wire li konna nigbru minn go fihom,
wara li jinharqu, konna naghmlu strumenti tal-
banda biex taparsi ndogqquhom f’xi mar¢ li konna
norgannizzaw lejn il-girna, li kienet il-kazin/kamp
taghna. Kollox kien marbut jekk konniex nilaghbu
ta’ suldati, jew tal-festa.

Minkejja li t-fyres uzati kienu jkunu huma, li
jaghtu l-ikbar ilsna tan-nar, kif ukoll dahna sewda li

kienu jarawha (u lili gieli qaluli li anke xammewha)
minn San Pawl il-Bahar, qrib l-iskola primarja,
I-attur ewlieni kien ikun “II-Majsi”. Maghmul minn
koc¢c¢ huxlief ippakkjat go xi gmis u qalziet qodma,
imlibbes xi zarbun imqatta’, kien ikollu rasu tassew
qargha, ghax kienet tkun xi qarabaghlija niexfa
mehmuza mal-qmis/sider tieghu. Mhux l-ewwel
darba 1i libbisnih xi glekk ukoll. Kemm konna
nifirhu xhin narawh jiehu n-nar!

Tifkiriet subkonxji tal-Inkwizizzjoni, jew effett
tal-hakma imperjali? Li qatt ma thimt hu kif konna
nsejhulu “Majsi”, i hi korruzzjoni ta’ Tumas.
L-Inglizi jaharqu xbieha ta’ Guy Fawkes fil-hgejjeg
li jaharqu kull sena fl-4 ta’ Novembru. Hemm bahar
jagsam bejn l-isem Majsi u Guido kif allegatament
kienu jismu I-Guy! Jerga’ I-festa tal-Appostlu San
Tumas. li miet martri b’daqqa ta’ lanza (?) fl-Indja,
ilha ccelebrata fit-3 ta’ Lulju sa mis-sena 1969,
ghalkemm qabel kienet tkun fil-21 ta’ Dicembru.

Sintendi 1-bluha ma kinitx tonqos. L-ispirtu
avventuruz (jew genn skont kif thares lejh) kien jirkeb
lil xi whud minna s-subien. Li tghaddi billi tagbez
minn fuq in-nar xhin jibda jbatti, kienet sfida li mhux
wiehed jew tnejn lagghu bil-ferha. Ma niftakarx li
kellna xi martri “a la San Lawrenz”! Ohrajn gieli
tefghu fliexken maghluqa jew aghar minn hekk,
bottijiet ta’ xi sprej uzati biex jisimghuhom jisplodu.
L-istess kienet xortina tajba li qatt ma wegga’ xi
hadd minnha! Xortina kienet tajba wkoll billi qatt ma
niftakar li qabdet xi xaghra u lanqas giegha, mimlija
tiben u sifa, mill-bosta andrijiet, li kien hemm fil-qrib.
Ma niftakarx jekk kienux ikunu ghadhom jintuzaw
ghad-dris, jew le, f’nofs Awwissu.

L-ghada filghodu, wara I-quddiesa konna
nitilghu 1-Qortin halli nqallbu fl-irmied. Naraw jekk
fadalx xi haga mill-Majsi u nigbru l-wire mahruq
iswed biex minnu noholqu xi kurunetta, klarinett,
ewfonju jew saksafon. Surmast tal-banda gatt ma
hlogna, imma meta jkollok bandisti “tajbin” il-
maestro mhuwiex mehtieg!

P.S. 1. Wara stharrig 1i ghamilt permezz tal-

Dehra tal-pulptu li aktarx inbena biex izomm ir-relikwa ta’
San Tumas u li turi lil San Tumas jircievi I-hziem
minghand Marija Assunta

internet, sibt 1i hemm rabta tassew interessanti bejn
San Tumas I-Appostlu u t-Tlugh ta’ Santa Marija
fis-Sema. Skont 1-Atti ta’ Tumas, 1-Appostli kollha,
ghajr Tumas, kienu prezenti waqt mewtha. Hu kien
ghadu fl-Indja, fejn kien qieghed iwassal il-kelma
t’Alla, izda hi dehritlu u tatu 1-hziem (girdle) tal-
kefen taghha. Meta mar fejn shabu u stagsihom
ghaliex ma sabhiex fil-qabar, huma regghu fakkruh
li minn dejjem kien jiddubita zzejjed, imma xhin
marru mieghu lejn il-qabar sabu li kien gieghed
jghid is-sewwa, u li kienet giet imtellgha s-sema.
Ara https://en.wikipedia.org/wiki/girdle

P.S. 2. Milli jidher imkien iktar fid-dinja mhi, jew
kienet,drawwa li jinharqu hgejjeg lejlet Santa Marija.
Huwa biss fil-Polonja, li d-drawwa li jitgabbdu
I-hgejjeg ghall-festa ta’ San Pietru u San Pawl, hija
komuni. Il-hruq ta’ hgejjeg, imsejjha midsummer
bonfires, pero li jsiru fil-bidu tas-sajf, (jigifieri fil-21
ta’ Gunju) huwa komuni f*hafna artijiet Ewrope;.
Dawk imsejha ta’ San Gwann huma komuni kemm
fil-Portugall kif ukoll fi Spanja, fejn isiru bil-kbir,
kemm go Alikante, kif ukoll f’Valenzja, ghalkemm
f’dati ohrajn. Fl-Italja jinharqu fis-6 ta’ Jannar u
fihom titqabbad xbieha tas-sahhara la befana. F’bosta
artijiet Ewropej, kif ukoll fl-Istati Uniti, jitqabbdu
lejlet 1-1 ta’ Mejju, u gieli jinkludu wkoll il-hruq ta’
“pupazzi”, li jkunu simboli ta’ xi sahhara. Ara https://
en.wikipedia.org/wiki/Bonfire

